
       Արտաշատ համայնքի  ավագանու 2018
                                                                                                                                      թվականի փետրվարի 27-ի թիվ 14-Ա որոշման
ՀԱՇՎԵՏՎՈՒԹՅՈՒՆ

---------------------------

Համայնքի հնգամյա Զարգացման ծրագրերով նախատեսված 2017 թվականին կատարած աշխատանքների վերաբերյալ.

Արտաշատ համայնքի 2017-2021 թվականների զարգացման ծրագիրը կազմվել է հիմնականում առաջնորդվելով համայնքում առկա սոցիալ-տնտեսական ենթակառուցվածքների վիճակի և համայնքի ընդհանուր և ոլորտային կարիքների գնահատումներից:

Հիմք ընդունելով ՀՀԶՁ-ի ծրագրում առաջադրված խնդիրները համայնքապետարանը, նրա աշխատակազմը, համայնքի բյուջեի ֆինանսական հնարավորություններից ելնելով, որոշ աշխատանք է կատարել 2017 թվականի ընթացքում  նախատեսված խնդիրները լուծելու ուղղությամբ:
Հաշվետու ժամանակաշրջանում գործունեության կարևոր ուղղություն է համարվել քաղաքաշինության և կոմունալ տնտեսության, տրանսպորտի և ճանապարհային տնտեսության պահպանման ոլորտները:
2017 թվականի մարտ ամսից ՀՀ կառավարության կողմից ֆինանսավորվել և թույլատրվել է շարունակել ,,Արտաշատ քաղաքի թիվ 1 մանկապարտեզ,, ՀՈԱԿ-ի և ,,Արտաշատի Ամո Խարազյանի անվան պետական թատրոն,, ՊՈԱԿ-ի շենքերի հիմնավոր վերանորոգման և ներքին հարդարման աշխատանքները: Աշխատանքներն ամբողջությամբ չեն ավարտվել: Կշարունակվեն և կավարտվեն 2018 թվականին:
ՀՀԶՁ-ի շրջանակներում 2017 թվականի ընթացքում  նախատեսվել է իրականացնել մի շարք աշխատանքներ: Համայնքի ֆոնդային բյուջեով նախատեսված 51482.94 հազար դրամի փոխարեն ծախսվել է 42765.58 հազար դրամ: Հիմնովին վերանորոգվել է համայնքի Շահումյան փողոցի թիվ 5 բազմաբնակարան բնակելի  շենքի թեք տանիքը, ծախսելով 4635 հազար դրամ: Վերանորոգվել, բարեկարգվել և ասֆալտապատվել են  Արտաշատ համայնքի թիվ, թիվ 35, 37, 39, 41, 45, Արարատյան փողոցի թիվ, թիվ 1, 7, 43, 44, Իսակով փողոցի թիվ, թիվ 97, 97 ա, Օգոստոսի 23 փողոցի թիվ 22 բազմաբնակարան բնակելի շենքերի բակային տարածքները, ծախսելով 28320.24 հազար դրամ: 
Համայնքի Արարատյան փողոցի թիվ 7, 3 ա, Դուրյան փողոցի թիվ,թիվ 10, 12  բազմաբնակարան բնակելի շենքերի բակերը  բարելավել և ասֆալտապատվել են  բարերար կազմակերպությունների և անձանց միջոցներով: Բարերարների միջոցով իրականացվել են բազմաբնակարան բնակելի շենքերի մուտքերի դռների նորոգման, նորերի տեղադրման, աստիճանավանդակների և նրանց տանիքների վերանորոգման և վերակառուցման աշխատանքներ: Վերանորոգվել է համայնքապետարանի վարչական շենքը, ձեռք է բերվել սարքավորումներ, ծախսելով 4.443.0 հազար դրամ:
2017 թվականի հաշվետու տարում բարեկարգվել և ասֆալտապատվել է համայնքի Աբովյան փողոցը: Ֆինանսավորումն իրականացվել է ՀՀ կապի, տրանսպորտի և տեխնոլոգիաների նախարարության կողմից: Այդ նպատակի համար ծախսվել է ավելի քան 10 մլն. դրամ: Հարթեցվել և կավճապատվել են համայնքի Արազի, Իսահակյան, Աթարբեկյան  փողոցների որոշակի հատվածները:
Համայնքի բյուջեի միջոցների հաշվին կառուցվել և վերակառուցվել են  խաղահրապարակներ, զրուցարաններ,  ցայտաղբյուրներ: Մասնակիորեն վերանորոգվել է համայնքի փողոցների, բազմաբնակարան բնակելի շենքերի բակերի լուսավորության ցանցը: Համայնքում աղբահանությունը պատշաճ կերպով կազմակերպելու համար ձեռք է բերվել ավելի քան 60 աղբարկղներ և  աղբամաններ և տեղադրվել են Օգոստոսի 23, Երևանյան և Իսակով փողոցների վրա: Այդ նպատակի համար համայնքի բյուջեից ծախսվել է 2798.0 հազար դրամ: Հետևողական աշխատանք է տարվել համայնքի կանաչ տարածքների, ծաղկապատ գազոնների պահպանման, նոր տարածքների  հիմնման ուղղությամբ: Հաշվետու տարում  տնկվել  են ավելի քան 100 ծառեր և թփեր,   5500 հատ ծաղիկներ:
      Հետևողական աշխատանք է տարվել նրանց խնամքի և մշակման ուղղությամբ,  համայնքի բյուջեից ծախսելով 9998.19 հազար դրամ:
Արտաշատ համայնքի ՀՀԶՁ-ի շրջանակներում 2017 թվականի պլանների կատարմանը նպաստելու համար աշխատանք են կատարել աշխատակազմի կրթության, մշակույթի և սպորտի, սոցիալական հարցերի և ծրագրերի բաժինները:
/Կցվում է բաժինների կողմից տրված տեղեկատվություններ կատարած աշխատանքների  մասին/ :

   Արտաշատի համայնքապետարանի աշխատակազմի կրթության, մշակույթի և սպորտի բաժնի կողմից 2017 թվականի ընթացքում կատարած աշխատանքների վերաբերյալ

   2017 թվականի ընթացքում բաժին է մուտքագրվել 100 գրություն, 63 դիմում և 50 էլ. փոստով ստացված գրություն:

   Նշված ժամանակահատվածում կազմակերպվել և անցկացվել են մի շարք միջոցառումներ, այդ թվում`

· Հունվարին, հայոց բանակի կազմավորման 25-ամյակի կապակցությամբ, համայնքի նախադպրոցական ուսումնական հաստատություններում կազմակերպվել են միջոցառումներ, ինչպես նաև երաժշտական դպրոցում`Արտաշատի  կապի զորամասի զինվորների մասնակցությամբ:

· Փետրվար ամսին կազմակերպվել և անցկացվել են ,,Տեառն ընդառաջ,, համաժողովրդական տոնահանդեսը և Սուրբ Սարգսի տոնի առթիվ խաչերդով ուղեկցվող տոնակատարություն:

· Ապրիլի 24-ին կազմակերպվել է միջոցառում նվիրված Եղեռնի զոհերի հիշատակին:

· Մայիսի 9-ին և հունիսի 1-ին կազմակերպվել են միջոցառումներ նվիրված Հաղթանակի օրվան և Երեխաների պաշտպանության օրվան նվիրված`մանկապարտեզների, երաժշտական, գեղարվեստի դպրոցների և արտադպրոցական կենտրոնի սաների մասնակցությամբ:

· Հուլիս ամսին, բաժնի աջակցությամբ, գեղարվեստի դպրոցում կզմակերպվել են տարեվերջյան ամփոփիչ ցուցահանդես, ինչպես նաև ցերեկույթներ երաժշտական դպրոցում`աշակերտների մասնակցությամբ:

· Սեպտեմբերի 1-ին Արտաշատի համայնքային նախադպրոցական հաստատություններում կայացել են միջոցառումներ`նվիրված գիտելիքի օրվան:

· Սեպտեմբերի 21-ին նույն հաստատություններում անցկացվել են միջոցառումներ և բաց պարապմունքներ`նվիրված Հայաստանի Հանրապետության անկախության օրվան:

· Հոկտեմբերի 5-ին Արտաշատի հանրակրթական  6 դպրոցներում նշվել է Ուսուցչի օրը:

· Հոկտեմբերի 7-ին Գրադարանավարի օրվա առթիվ անցկացվել է ցերեկույթ` նվիրված մեր համաքաղաքացի Հրանտ Յավրունցին, ինչպես նաև պոեզիայի ժամ` նվիրված Ավ. Իսահակյանին:

· Նոյեմբերին կազմակերպվել է գեղարվեստի դպրոցի սաների գեղանկարչական աշխատանքների ,,Ոսկեզօծ աշուն,, թեմայով ցուցահանդես:

· Նոյեմբերի 15-ին Արտաշատի քաղաքային արտադպրոցական կենտրոնում անցկացվել է ,, Ոսկե աշուն,, խորագրով միջոցառում:

· Դեկտեմբերի 29-ին Արտաշատի համայնքապետարանի վարչական շենքի  հարակից հրապարակում կազմակերպվել և անցկացվել է Ամանորի և Սուրբ Ծննդյան տոներին նվիրված միջոցառում` մասնակցությամբ երաժշտական դպրոցի, արտադպրոցական և մշակույթի կենտրոնների սաների, իսկ համայնքային նախադպրոցական հաստատությունների փոքրիկներին հանձնվել են ամանորյա նվերներ:

                              ԿՄՍ բաժնի պետ`                                  Մ. Գաբրիելյան

Արտաշատի համայնքապետարանի աշխատակազմի 

սոցիալական հարցերի և ծրագրերի բաժնի 2017 թ. կատարած աշխատանքների մասին
1. Բաժին մուտքագրված 918 դիմումներից 411-ի խնդրանքը բավարարվել է:  

2. Թվով 32 սոց.անապահով քաղաքացիների տրամադրվել է պետ.պատվերի միջնորդագրեր:

3. Թվով 13 սոց.անապահով քաղաքացիների տրամադրվել է տեղեկանքներ իրենց ընտանիքների սոցիալական վիճակի մասին:

4. Թվով 18 սոց.անապահով ընտանիքների հատկացվել է 900 000 /ինը հարյուր  հազար/ դրամ արժողությամբ սգո պարագաներ:

5. Թվով 127 սոց.անապահով քաղաքացիների համայնքի բյուջեից հատկացվել է 1905000 /մեկ միլիոն ինը հարյուր հինգ հազար/ դրամի անհատույց դրամական միջոց:

6. Բարեգործական կազմակերպության հետ համատեղ թվով 7 միայնակ սոց.անապահով տարեցների հատկացվել է սնունդ:

7. Համագործակցել ենք Արմավիրի զարգացման կենտրոնի հետ, արդյունքում Արտաշատում գործում է մասնաճյուղ:

8. Թվով 40 սոց.անապահով երեխաներ ընդգրկվել են Կարիտասի «Փոքրիկ իշխան» և թվով 60 միայնակ տարեցներ` «Տարեցների տնային խնամք» ծրագրերում:

9. Համայնքի ղեկավարի նախաձեռնությամբ պարբերաբար կատարվում են այցեր Արտաշատ համայնքի 4 և ավելի երեխաներ ունեցող սոց.անապահով ընտանիքներ կարիքների գնահատման նպատակով: Արդյունքում 1 բազմազավակ ընտանիքի հատկացվել է  խոհանոցային սպասք, իսկ երկուսին` 100 000-ական դրամ:
10. Կատարվել է սոց.անապահով քաղաքացիների /թվով 120/ հերթագրում անվճար բուժսպասարկման համար «Արտաշատի ստոմատոլոգիական պոլիկլինիկա» ՓԲԸ-ում և թվով 40 շահառու` «Արտաշատի պոլիկլինիկա» ՓԲԸ: 
11. Կազմակերպվել է ՍՀԾ բաժնում հաշվառված մանկուց հաշմանդամ երեխաների հանդիպումը Արմավիրի զարգացման կենտրոնի մասնագետների հետ:
12. Մարտի 8-ի առթիվ Արտաշատ համայնքի զոհված ազատամարտիկների այրիներին և մայրերին հանձնվել է նվերներ:

13. Համայնքի ղեկավարի նախաձեռնությամբ հատկացվել է գումար Տարեցների կենտրոնում Ապրիլի 7-ին տոնական սեղան պատրաստելու և նշելու համար:
14. Թվով 13 սոց.անապահով երեխաներ իրենց ամառային հանգիստն անցկացրել են ճամբարում:
15. Արարատի մարզպետարանի առողջապահության և սոց.պաշտպանության վարչություն է ուղարկվել տեղեկատվություն ՍՀԾ բաժնում հաշվառված բնակարանային խնդիրներ ունեցող բազմազավակ ընտանիքների և հատուկ խմբերում ներառված անձանց վերաբերյալ:
16. 4 հաշմանդամից բաղկացած ընտանիքին հատկացվել է դրամական օգնություն տան տանիքի վերանորոգման նպատակով:
17. Թվով 2 սոց.անապահով քաղաքացիների տրվել է շինության գույքահարկի արտոնություն  71 000 /յոթանասունմեկ հազար/ դրամի չափով:

18. Թվով 1 սոց.անապահով քաղաքացիների տրվել է հողի հարկի արտոնություն 12 000  /տասներկու հազար/ դրամի չափով:

19. Թվով 12 սոց.անապահով երեխաներ իրենց ամառային հանգիստն անցկացրել են ճամբարում:

20. Արտաշատ համայնքի զինապարտ քաղաքացիների տվյալները ճշտելու նպատակով կատարվել է այցեր և կազմվել համապատասխան տեղեկանքներ:/I և II կիսամյակներում/

21. Արտաշատի տարածքային զինկոմիսարիատ է ներկայացվել կցագրման ենթակա 2002թ. ծնված պատանիների ցուցակ:

22. ՀՕՖ-ի “Երեխաների աջակցության կենտրոն” հիմնադրամի միջոցով Արտաշատ համայնքի թվով 6 սոց.անապահով երեխաներ իրենց ամառային հանգիստն անցկացրել են ճամբարում:

23. Թվով 9 սոց.անապահով քաղաքացու հատկացվել է վառելափայտ:

24. Թվով 7 սոց.անապահով ընտանիքներին ՀԿ-ի կողմից հատկացվել է հագուստ: 

25. 1-ին խմբի հաշմանդամի հատկացվել է սայլակ:

26. Հոկտեմբերի 1-ին` տարեցների օրվա առթիվ համայնքի ղեկավարի հովանավորությամբ տարեցների կենտրոն հաճախող տարեցների համար կազմակերպվել է էքսկուրսիա Հայաստանի տեսարժան վայրեր:
27. Դեկտեմբերի 3-ին` հաշմանդամների միջազգային օրվա առթիվ թվով 49 մանկուց հաշմանդամ երեխաների տրամադրվել է նվերներ:
28. Ամանորի առթիվ Արտաշատ համայնքի թվով 50 սոց.անապահով ընտանիքների երեխաներին հատկացվել է ամանորյա ներկայացման տոմսեր:  
29. Բարերարի կողմից թվով 91 սոց.անապահով ընտանիքներին հատկացվել է սնունդ: 
30. ՀԿ-ի հետ համագործակցության արդյունքում կազմակերպվել է Ձմեռ պապի այց սոց.անապահով 4 ընտանիք:
31. Համայնքի ղեկավարի հովանավորությամբ տարեցների համար կազմակերպվել է տոնական սեղաններ տարեցների Արտաշատի համայնքային կենտրոնում: 
                     ՍՀԾ բաժնի պետ`
             Ա.Խաչատրյան

